
GOUVÈNÈ CUOMO AKTIVE SANT OPERASYON IJANS ETA A ANVAN TANPÈT 

TWOPIKAL HERMINE LAN 
 

Hermine Prevwa Pote Gwo Lapli, Gwo Vag Lanmè Danjere, Gwo Vag, ak 
Inondasyon Kotyè nan Long Island ak nan Vil New York 

 
Gad Nasyonal an Mòd Alèt nan Rejyon Sid lan avèk Veyikil ki gen Gwo Resò ak 

Ekipman Lou ki Disponib pou Repons Imedya 
 

Stòk Resous yo – ki gen ladan yo Sak Sab, Jeneratè ak Ponp yo – Ki Prepare pou 
Deplwaman 

 
Gouvènè Cuomo te anonse jodi a ke yo pral aktive Dimanch a midi Sant Operasyon 
Ijans Eta New York lan, epi li te òdone ofisyèl Eta yo nan ajans repons yo, pou yo mete 
yo an mòd alèt imedyatman anvan Tanpèt Twopikal Hermine lan. Pèsonèl Ijans Eta a 
ap siveye aktivman tanpèt la pandan l’ap apwoche, epi stòk resous yo ki nan rejyon sid 
lan – ki gen ladan yo sak sab, veyikil ki gen gwo resò, ponp ak jeneratè yo – prepare 
pou deplwaman. 
 
“Pandan ke Tanpèt Twopikal Hermine lan ap kontinye vanse sou kot lès la, leta pral 
pran tout prekosyon ki nesesè yo pou sipòte patnè lokal nou yo epi kenbe abitan nou yo 
an sekirite,” se sa Gouvènè Cuomo te deklare. “Pandan ke toujou genyen ensètitid 
sou ki valè distans nan direksyon lwès tanpèt la pral pase pandan l’ap apwoche Eta 
New York, nou rete pare epi prepare pou reponn ak ekipman ijans yo, materyèl yo ak 
pèsonèl yo. Mwen ekzòte anpil tout Nouyòkè yo – espesyalman sila yo ki sou wout 
tanpèt la – pou rete enfòme nan tcheke rapò metewo lokal yo, epi itilize NY Alert pou 
swiv pwogrè tanpèt lan pandan wikenn lan.” 
 
Tanpèt Twopikal Hermine lan, ki te rive Florida yèswa, prevwa pote gwo lapli, gwo vag 
lanmè danjere, gwo vag, ak inondasyon kotyè nan Long Island ak nan Vil New York 
byen bonè kòmanse depi nan Dimanch swa. Maten an, Tanpèt Twopikal Hermine lan te 
lokalize sou rejyon sidwès Georgia ki te sibi van ki mezire 70 mph. Pandan ke yo 
prevwa ke sant tanpèt la ap rete sou kote sid Long Island lan, enpak yo ap menm rive 
kote ki byen lwen sant li an. 
 
Ofisyèl Eta yo ak Gad Nasyonal Ap Siveye De Prè Tanpèt Lan 
 
Anba òdonans Gouvènè Cuomo, yo pral aktive Dimanch a midi Sant Operasyon Ijans 
Eta New York lan. Reprezantan yo ki soti nan Divizyon Sekirite Nasyonal ak Sèvis Ijans 

https://www.nyalert.gov/


yo, Biwo Jesyon Ijans, Biwo Prevansyon ak Kontwòl Dife, Depatman Sante, Depatman 
Transpò, Depatman Pwoteksyon Anviwònmantal, Thruway Eta New York, Lapolis Eta, 
Komisyon Sèvis Piblik ak Divizyon Afè Militè ak Naval, yo te jwenn lòd pou rapòte bay 
Sant Operasyon Ijans lan pou aktivasyon sa. 
 
Gad Nasyonal an mòd alèt epi li prepare pou li reponn imedyatman jan sa nesesè pou 
nenpòt tanpèt kotyè ki fè enpak nan Vil New York, Long Island, ak zòn anba Hudson 
Valley. Gad Nasyonal gen Fòs Repons Inisyal atravè rejyon an – ekipman ak pèsonèl ki 
genyen pami yo 100 Sòlda ak Pilòt epi 45 veyikil ki gen ladan yo kamyon ki gen gwo 
resò, ak veyikil miltifonksyon yo ki gen anpil mobilite. Gad Nasyonal lan tou gen Fòs 
Repons Inisyal Enjenyè ki gen traktè, kamyon baskil yo, ak ti “Bob Cats” ki disponib pou 
itilizasyon si sa nesesè. 
 
Stòk Resous Ki Prepare pou Deplwaman 
 
Stòk Eta New York yo ki nan Brentwood ak Ayewopò Entènasyonal John F. Kennedy, ki 
disponib imedyatman pou deplwaman gen ladan yo: 

 29 jeneratè 

 58 fa limyè 

 252,000 boutèy dlo 

 97,104 manje pare pou manje 

 19,200 manje Jwif pare pou manje 

 155 ponp ki gen pwisans 2”, 3”, 4” ak 6” 

 2 depo sak sab; 200,000 sak sab 

 
Depatman Sekirite Nasyonal ak Sèvis Ijans yo gen senk Veyikil ki gen Gwo Resò ki 
pare pou reponn. Yo chak te ekipe ak ekipman pèsonèl pou flote sou dlo, flach, zouti 
(pou fòse antre pòt, ak pèl yo), dra ak bato gonflab yo. An plis, Ekip Sovtaj nan Dlo 
Swift DHSES OFPC yo (Swift Water Rescue Teams), y’ap an atant. 
 
Resous adisyonèl ki soti nan stòk yo atravè eta yo disponib pou transpòte nan rejyon ki 
afekte yo si sa nesesè. 

